
Siunnersuut uunga: Eqqumiitsuliornermik ingerlatsineq pillugu Inatsisartut inatsisaat nr. xx 

xx. xx 2015-imeersoq.  

(Ilinniartitaanermut, Kultureqarnermut, Ilisimatusarnermut Ilageeqarnermullu Naalakkersuisoq) 

 

Eqqumiitsuliornermik ingerlatsineq pillugu Inatsisartut inatsisissaattut siunnersuut Siumumiit 

imaattumik oqaaseqarfigissavarput. 

 

Eqqumiitsuliornermik inatsiseqarnerup taassumallu saniatigut timersornermut kulturimullu inatsisi-

liornerup iluani ajornaallisaanissaq ersarinnerusumillu sinaakkusersuinissaq siunnerfigineqartoq 

paasinarpoq. 

 

Siumumiit oqaatigissavarput kulturimut timersornermullu inatsisissap UPA2016-mi saqqummiun-

neqartussap sutigut eqqumiitsuliornerup inatsisaannit immikkooruteqartussaanera takujuminaatsik-

katsigu, ersarissaasoqartariaqarneralu pisariaqartoq matumani naqissuserumagatsigu.  

 

Inatsisiliorneq inunnut atuisussanut ajornaatsumik immikkoortinneqarsinnaasariaqarnera tunngavi-

lersukkamik saqqummiunneqartariaqarnera amigaatiginarpoq. Eqqumiitsuliorneq, timersorneq, 

sunngiffimmilu sammisassat kultoorilu imminnut ataqatigiilluinnartuupput.   

 

Taamaakkaluartorli kulturimut sammisumik suliaqartut timersornermillu suliaqartut, ersarinnerusu-

mik tunngavissaqartikkumallugit, UPA2015-mi siunnersuutigineqartut aallaavigalugit Naalakkersu-

isut peqquneqarput UPA2016-mi pineqartut ersarinnerusumik sinaakkuserneqarnissaannut  saqqum-

miussinissaannik piumaffigineqarlutik. 

 

Siumumiit Naalakkersuisumit ersarissaasoqarnissaanik piumasaqarluta suliaq Kultooreqarnermut, 

Ilinniartitaanermut, Ilisimatusarnermut Ilageeqarnermullu Ataatsimiitsitaliamut ingerlateqqinneqar-

nissaa inassutigaara.  

